Messagg lill-Moviment Ewkaristiku Ghawdxi
fl-okkazjoni tal-50 sena mit-twaqgqif tieghu

Ghalkemm ghaddew 50 sena minn meta fid-djocesi taghna twieled il-Moviment Ewkaristiku,
jien konvint li din 1-ghamla ta’ appostolat ghadha friska u mehtiega.

Infatti, 1-Ewkaristija hija 1-qofol tal-hajja tal-Knisja. Kollox ghandu jitlag mill-Ewkaristija u
kollox ghandu jwassal ghand l-Ewkaristija. Ghaliex 1-Ewkaristija mhix biss il-prezenza ta’ Gesu
fostna, mhix biss is-sagrament tal-imhabba ta’ Alla li dehret fil-passjoni, il-mewt u I-qawmien
tieghu, imma hija wkoll il-forma tal-hajja tad-dixxipli tal-Mulej kemm individwalment kif ukoll
bhala komunita. Minghajr 1-Ewkaristija, ir-ruh Nisranija tkun bla sahha u 1-hajja tal-Knisja tmut.

Matul dan in-nofs ta’ seklu li ghadda, il-Moviment Ewkaristiku Djocesan hadem gatigh biex 1-
Ewkaristija tkun ic-centru tal-hajja ta’ hafna Nsara u tal-komunitajiet ekklezjali taghna. Bil-
hidmiet tieghu, partikularment f’dawk I-iljieli ta’ adorazzjoni Ewkaristika li jorganizza matul is-
sena bejn is-Sibt u 1-Hadd, il-Moviment mhux biss offra talb ta’ tifhir, suppliki u riparazzjoni lil
Gest1, imma pprova wkoll inibbet u jxettel f’din il-gzira kultura Ewkaristika.

Filwaqt li nirringrazzja lil dawk is-sacerdoti u laj¢i li matul dawn is-snin stinkaw fi hdan dan il-
Moviment biex jippromovu l-imhabba lejn 1-Ewkaristija, niehu din l-okkazjoni biex
inheggighom halli jibgghu jwettqu dan l-appostolat li llum ghandna bzonnu aktar minn qatt
gabel.

Issa 1i ghandna l-ahbar li 1-Q.T. il-Papa Frangisku ta l-approvazzjoni tieghu biex Madre
Margerita De Brincat tigi rikonoxxuta bhala Venerabbli, nipproponi li din is-soru Ewkaristika
tkun mudell ta’ ispirazzjoni ghall-Moviment Ewkaristiku. Il-kitbiet taghha huma ghajn ta’
taghlim dwar 1-Ewkaristija u fihom pariri siewja hafna biex ikebbsu I-qalb ewkaristika. Bizzejjed
infakkar f’zewg siltiet mill-Ittri ta’ Madre Margerita. Darba minnhom tikteb hekk: “Dak il-
pissidi Ewkaristiku jghajjat b’lehen mahnuq: erwieh, erwieh, imhabba, imhabba” (Ittra no.151).
Darba ohra hija tirrikkmanda lil wahda religjuza: “Mur hdejn il-Prigunier taghna (fit-tabernaklu)
u rrakkontalu n-niket tieghek kollu, it-taqtigh il-galb, id-dubji; izda bil-kalma u bla ma tahseb li
ged tahli z-Zmien, anzi tirbah iz-Zmien, il-paci, il-kalma u l-energija biex jirnexxillek tikseb
success” (Ittra no. 147).

Meta nqis li din is-sena qeghdin infakkru 1-150 sena mit-twaqqif ta’ din id-Djocesi, minn galbi
nirrikkmanda lill-Moviment Ewkaristiku Djocesan biex japprofitta minn dawn iz-zewg
anniversarji (tal-Moviment u tad-Djocesi) biex jiggedded u jerga’ jsib dik l-energija u 1-
freskezza li kellu fil-bidu, ghax inhoss li nista’ nghid li wara 50 sena ged izernaq jum gdid ghall-
Moviment u ghall-Knisja f’Ghawdex.

